
СОҒЛОМ АВЛОД ДУНЁҚАРАШИДА ЭКОЛОГИК ТАЬЛИМ – ТАРБИЯНИ СИНГДИРИШ ДАВР ТАЛАБИ

Баркамол авлод вакилларига пухта ва чуқур билим бериш билан бирга, уларни мехнатга лаёқатли, Она замин атроф-мухитини химоя қилувчи, ўлкамиз ўсимликлар оламини ва хайвонот дунёсини қадрловчи, қадимги ёдгорликларни кўз қорачиғидек асровчи инсон қилиб тарбиялаш – бугунги куннинг энг долзарб муаммоларидан хисобланади. Баркамол авлод ўз атрофини ўраб турган табиий мухитнинг инсон талаб – эхтиёжини таьминлайдиган бирдан - бир табиий манба эканлигини, хозир биз ўз эхтиёжимиз учун хам зарурлигини, улар фақат табиат қучоқ – бағридагина хосил бўлишини хар томонлама тушуниб олишлари мақсадга мувофиқ бўлади. Бундай жараёнда ўқувчи – ёшлар теварак – атрофда пайдо бўлаётган экологик муаммолар нақадар чигаллашиб кетганлигини тушуниб етадилар. Бу чигалликларни ечишда ўқувчи ёшларнинг маданиятини шакллантириш мухим ахамиятга эга бўлади. Умуман, ўқувчиларга экологик тарбияни оиладан, боғчадан бошлаб босқичма – босқич (мактаб, лицей, касб – хунар коллежлари, олий даргох) давом эттирилиб берилса, самара жуда юқори бўлади деган фикрдамиз. 

Шунинг учун хам экологик таьлимни бошланғич босқичларда турли хил ўқув предметларини атроф – мухит муаммолари масаласида ўзаро бир – бирини мувофиқлаштирилса ижобий самара беради деган фикрдамиз.


Экологик таьлим ва тарбиянинг амалий хусусияти ўқитилаётган предметларнинг мазмуни ва уларнинг ўқитиш олдига принципиал янги вазифаларни қўймоқда. Бизнинг фикримизча ўқитиш жараёнида қуйидаги мавзулар мақсадга мувофиқ бўлади:
· Биологиядаги экологик маммолар;

· Сув ва ундан фойдаланиш муаммолари;

· Транспорт ва унинг экологик муаммолари;

· Механика ва халқ хўжалигини механизациялашнинг экологик муаммолари;

· Шамол энергиясидан ва унинг истиқболи;

· Энергетика, қуёш ва бошқа потенциал энергетик манбалар, космик фазони ўзлаштириш ва унинг ресурсларидан фойдаланишнинг экологик муаммолари;

· Атом энергиясидан фойдаланишнинг экологик муаммолари.

Бундай дарслар тизимини тузишда асосий мақсад ўқувчиларга инсон табиат – техника – жамият чегарасидаги ўзаро нотўғри муносабатларнинг ечимини очиб беришдан иборат. Бу жараёнда табиатдан имон – эхсон кутмасдан ундан тартиб олиш эмас, балки муқаддас Она заминимизнинг гуллаб яшаши учун хиссамизни қўшиш, уни эьзозлаш ва келгуси авлодга асраб – авайлаб етказиш усулини ишлаб чиқиш муқаддас фуқаролик бурчимиз эканлигини тушунтиришга эьтиборни қаратиш лозим бўлади. Шу сабабли хам предметлараро алоқа воситаси асосида ўқучиларни экологик билимлар тизими билан қуроллантириш ўқув предметлари  интеграциясини жорий этишни тақозо этади. Хозирги кунда бу жараён ғоят долзарб масала бўлиб қолмоқда. Зеро, предметлараро алоқани амалга ошириш кўзда тутилган, такомиллашган ўқув дастурлари негизида Она – заминимизни турли хил захарли химикатлардан, ультрабинафша нурларидан, бўғувчи газлардан ва касаллик тарқатувчи микроорганизмлардан халос қилиш ғояси ётади.
Бу ғояни амалга ошириш учун, предметлараро алоқа асосида ўқувчиларни экологик билим тизими билан қуроллантириш, ўқув предметлари интеграциясини жорий этиш айни муддаодир. Шундай қилинганда такомиллашган ўқув дастурлари асосида – предметлараро алоқани амалга оширишнингсамараси юқори бўлади деган фикрдамиз. Бизнинг фикримизча бу сохада қилинадиган ишларга қуйидаги ўқув предметлари мутахассисликларини жалб этиш мақсадга мувофиқ бўлади. Улар орасида айниқса, математика, физика, кимё, география, мехнат, ботаника, зоология, одам анатомияси, физиологияси ва гигиена ва хоказо. Табиий фанлар мутахассисликлари хамкорлик асосида ижодий ёндошсалар дарс янада самарали бўлади. Бундай дарслар натижасида - предметлараро ички алоқалар – ялпи босқичга – предметлараро ташқи алоқа даражасига кўтарилади. Натижада, баркамол авлод дунёқарашида табиат ва инсон ўртасидаги муносабатни ойдинлаштирувчи билимлар тизими шаклланади десак асло муболаға бўлмайди. Дарсларни ролли ўйинлар  семинарлар шаклида ташкил қилиш ва ўтказиш ижобий натижалар беради. Қуйида ана шундай дарсларни ўтказишнинг айрим шакллари хақида фикр баён қилинади.
Дарс ролли ўйинлар кўринишида олиб борилади. Ўйин жараёнида ўқувчилар аниқ вазиятда мустақил хулоса чиқариш кўникмаларини таркиб топтирадиган фаол мулоқот қиладилар. Хўш, бундай ўйинлар қандай ташкил қилинса самараси юқори бўлади? Бизнинг фикримизча, биринчидан, мавзу тарбиявий жихатдан ахамиятли, қизиқарли динамик характерда бўлиши, иккинчидан, ўйин жараёнида ижтимоий ходисалар тўлиқ ва аниқ тасвирланиши, учинчидан, дарс таьсирли бўлиши, ўқувчиларни қизиқишлари, билим даражалари ва ёшини хисобга олиш, тўртинчидан, ўйин жараёнида экологик манбалар, экологик билимлар яққол намоён бўлиши, бешинчидан, дарс аниқ, қисқа ва кўп қиррали бўлиши, олтинчидан, машғулот ўқувчиларга фақат экологик билимлар берибгина қолмасдан, уларга экологик тарбия хам беришга, уларнинг экологик билимларини мантиқан фикрларини ривожлантиришга қаратилган бўлса мақсадга мувофиқ бўлади.
Бундай талаблар асосида ўтказиладиган машғулотлар жараёнида ўқувчилар чарчамайди, аксинча улар қизиқарли дарсдан завқланиб катта қизиқиш билан фаол қатнашади. Натижада ўқувчилар муствқилликка ўрганиб, кичик илмий изланишлар асосида иш кўрадилар.

Дарсга тайёрланиш қуйидаги режа асосида бажарилади:
1. Дарс мавзуси ва уни ўтказиш шакли олдиндан эьлон қилинади;
2. Ўқувчиларга дарс мазмуни атрофлича олиб бора оладиган, мавзулар тақсимлаб берилади;

3. Рефератлар ёзишда хар хил қўлланмалар, илмий – оммабоп ва бошқа адабиётлардан қандай фойдаланиш кераклиги ўқувчилар томонидан тавсия қилинади ва методик ёрдам берилади;

4. Ўқувчилар рефератларни тахлил қиладилар ва ижрочиларни тайёрлайдилар;

5. Мураббийлар ёрдамида ва маслахатлари асосида ўз ролларини ижро этишда қуйидаги схема иш кўрадилар:

а) бошланғич таьлимларни баён қилиш;
б) экологик мунозараларни уюштириш;

в) аниқ экологик хулоса ва таклифлар киритиш;

Дарсни ўтказишда қуйидаги намуналардан фойдаланиш мақсадга мувофиқ деб хисоблаймиз: 

1. Флора ва фаунанинг халқ хўжалигидаги ахамияти ва унинг экологияси;

2. Тикланадиган ва тикланмайдиган табиий ресурслар;

3. Энергиянинг халқ хўжалигидаги ахамияти, манбалари, экологияси ва иқтисодий хусусиятлари;

4. Шамол энергияси ва унинг экологик хусусиятлари дарё, денгиз сувининг кўтарилиши ва пасайишида самарали фойдаланиш;

Юқорида кўрсатилган обьектлардан халқ хўжалигининг турли сохаларида фойдаланилганда қўлланиладиган мухофаза иншоотларининг ишлаш принциплари, мухофаза қилиш усуллари, сув хавзаларига ташланган иссиқ ва ифлос ташландиқларнинг флора ва фаунага салбий таьсири, унинг атроф – мухитга зарари ва уларнинг биосферанинг емирилишига асосий сабаблардан бири эканлигини аниқ тушунтириб беришдан иборат бўлади.
Дарслар шундай ташкил этилганда ўқувчилар бирорта органик мавжудот ўз – ўзига яшай олмаслигини, хар бир тирик мавжудот ўзинги ўраб олган олам билан чамбарчас боғланган холдагина тушуниб оладилар деган фикрдамиз.
